
Annotatsiya. Mazkur maqolada milliy iqtisodiyotda kichik biznes va xususiy 

tadbirkorlikni rivojlantirishning asosiy yo‘nalishlari va rivojlanish tendensiyalari 

yoritilgan. 

Kalit so‘zlar. Kichik biznes, xususiy tadbirkorlik, milliy iqtisodiyot, 

raqobatbardoshlik, raqamli iqtisodiyot, ishlab chiqarish tarmog‘i. 

 

Milliy  iqtisodiyotning  raqobatdoshligini  oshirish  va  dunyo  bozorlariga  

chiqish,  birinchi  navbatda  iqtisodiyotni  izchil  isloh etish, yuqori texnologiyalarga  

asoslangan  yangi  korxona  va  ishlab  chiqarish tarmoqlarining jadal rivojlanishini 

ta’minlash hisobidan amalga oshirilishi mumkin. Shu bilan birga  iqtisodiyotni 

erkinlashtirish  va  modernizatsiyalash  sharoitida  tadbirkorlik  muhitini  yaxshilash, 

raqobatni  rivojlantirish  va  xususiy mulkni  himoya  qilishga  qaratilgan  tizimli  chora-

tadbirlarni  amalga  oshirish  natijasida  O‘zbekistonda  so‘nggi  yillarda eksportga  

yo‘naltirilgan  kichik  biznes va xususiy tadbirkorlik sub’ektlarining eksport hajmining  

o‘sishiga  qo‘shayotgan  hissasi  ortmoqda.  Qolaversa,  tadbirkorlik muhitini 

yaxshilash, raqobatni rivojlantirish va xususiy  mulkni  himoya  qilishga  qaratilgan  

tizimli  chora-tadbirlarni  amalga oshirish natijasida  O‘zbekistonda  so‘nggi yillarda  

eksportga yo‘naltirilgan kichik biznes va xususiy  tadbirkorlik  sub’ektlarining eksport  

hajmining  o‘sishiga  qo‘shayotgan hissasi ortmoqda. Bu esa, kichik biznes  va xususiy 

tadbirkorlik jamiyatda ijtimoiy - iqtisodiy barqarorlikka erishishning  muhim  omili  

ekanligini  amaliyotda isbotlab bermoqda.  Shu bilan birga, raqamli  iqtisodiyot  

sharoitida  kichik  biznes ko‘p ukladli iqtisodiyotni yaratish, jamiyat  ijtimoiy  

barqarorligining  asosi  hisoblanuvchi  o‘rta mulkdorlar sinfini shakllantirish, raqobat 

muhitini vujudga  keltirish  va barqaror iqtisodiy o‘sishga erishishda muhim omil bo‘lib 

hisoblanadi.  Bu  borada  Prezidentimiz SH. M. Mirziyoev “…tadbirkorlar  safini  

kengaytirish,  jumladan,  yuqori  texnologiyalar, ilm-fanning eng so‘nggi yutuqlariga 

asoslangan texnika va asbob-uskunalarni mamlakatimizga  olib  kelish  va  joriy etish 

uchun ularga  munosib  sharoitlar  yaratish  bizning birinchi galdagi vazifamiz bo‘lishi 

shart. Kerak bo‘lsa,  xorijdagi  etakchi kompaniya va  tashkilotlarda tajriba orttirishi, 

o‘zaro manfaatli hamkorlik qilishi  uchun  ularga  har tomonlama imkoniyat tug‘dirib 

berishimiz lozim”, deb ta’kidlab o‘tganlar. Shuningdek,  iqtisodiyotni   isloh qilish   va  

aholi  daromadlarining  yuqori  darajasini  ta’minlashda  kichik biznes va xususiy  

tadbirkorlikning  ahamiyati  va  roli  muhim  o‘ringa  ega.  Hozirgi  vaqtda  dunyo  

mamlakatlarida  kichik  biznes  va xususiy  tadbirkorlikning  aksariyat  qismi  oilaviy 

korxona shaklida ish yuritmoqda. Evropa davlatlari yalpi milliy mahsulotining  40-50 

foizini,  Osiyo mamlakatlarida  65 foizdan  82 foizgachasini, Lotin Amerikasida 70 

foizga yaqinini oilaviy biznes ishlab chiqaradi. AQSH iqtisodiyotida uning ulushi  95 

foizdan  ziyod  miqdorni  tashkil  etadi. Iqtisodiyoti  rivojlangan ko‘plab mamlakatlarda 

kichik biznes va xususiy tadbirkorlik sohasidagi  tadqiqotlarni  olib  boruvchi,  uning  

manfaatlarini  himoyalovchi  hamda  kichik  biznes  va xususiy  korxonalarning faoliyat  

ko‘rsatishi borasida tajriba almashish uchun munozara maydonlarini tashkil etuvchi 

maxsus birlashmalar  mavjud. Bunday  yondashuv  aholini tadbirkorlik  faoliyatiga  

faol  jalb  qilishni  kengaytirish, oilaviy  an’analarni  oilaviy  tadbirkorlar sulolasini 

shakllantirish va rivojlantirish imkonini beradi. Dunyoning rivojlangan davlatlari 

ko‘rsatkichlari - Polshada- 51foiz,  Germaniyada- 53foiz, Finlyandiyada - 50 foizni 

tashkil etadi.  

Mamlakatimizda esa,  kichik biznes va xususiy tadbirkorlikning yalpi ichki 

mahsulotni yaratishdagi ulushi 2021 yilda  esa 54,9 foizni, sanoat mahsulotlarini ishlab 

chiqarishdagi  ulushi 27 foizni, qurilishda 72,4 foizni, bandlikni  ta’minlashdagi ulushi 

esa 74,4 foizni, eksportdagi  ulushi 22,3 foiz,  importdagi  ulushi esa  48,7 foizni  tashkil 

etdi. Davlat statistika qo‘mitasining ma’lumotlariga ko‘ra,  2022 yilning yanvar-

sentyabr oylarida kichik biznes va xususiy tadbirkorlikning yalpi ichki mahsulotdagi  

ulushi 52,8 foizni tashkil etdi. Bundan oldin xizmatlar sohasining yalpi ichki 

mahsulotdagi  ulushi  oshgandi.  2022  yil  yanvar-sentyabr  oylarida  xizmatlar 

sohasining yalpi ichki mahsulot (YAIM)dagi  ulushi  40,3 foizni  tashkil etdi, bu 

ko‘rsatkich o‘tgan yil mos davrida 39 foizni tashkil etgan edi. Taqqoslash uchun, joriy  

yilda  xizmatlar sohasi yalpi ichki mahsulotdagi ulushi o‘tgan yilning mos davriga 

nisbatan 1,3 foizga oshgan. 

 O‘zbekistonda  joriy  yilning  yanvar-noyabr  oylarida  faoliyat boshlagan kichik  

tadbirkorlik sub’ektlarining umumiy soni (fermer va dehqon xo‘jaliklari bundan 

mustasno) 83 ming 623 tani tashkil etdi. Shu bilan birga, davlat statistika qo‘mitasi 

ma’lumotiga ko‘ra, savdo sohasida 31 ming 897 ta, sanoat tarmog‘ida 14 ming 948 ta, 

qishloq, o‘rmon va baliqchilik xo‘jaligi yo‘nalishida 11 ming 321 ta, yashash  va  

ovqatlanish  bo‘yicha  xizmatlarda  5 ming  394 ta,  qurilishda 4 ming  386 ta, tashish  

va  saqlash  sohasida 3 ming 108 ta yangi  kichik  tadbirkorlik sub’ektlari faoliyat 

boshlagan.  Ro‘yxatni  axborot  va  aloqa (2 ming 410 ta), sog‘liqni  saqlash va ijtimoiy 

xizmatlar ko‘rsatish (1 ming 408 ta) sohalari davom ettirgan. 

Shuningdek, mamlakatimizda  mikrofirmalar  va  kichik  korxonalarni  

rivojlantirishda  davlatning  katta  kafolatlari  va  yordami  tufayli  iqtisodiyotda  katta  

imkoniyatlarini  ishga solish  mumkin. Ularga  davlat  yordamini  berish,  kafolatlardan  

tashqari soddalashtirilgan  soliqqa  tortish  tizimiga o’tishga  ruxsat berishlik, ularni  

tashkil qilish va moliya xo’jalik faoliyatini boshqarishda muhim ahamiyatga  ega  

bo’ldi.  Bugungi  kunda  davlat organlari va  tadbirkorlik  sub’yektlari  o’rtasida o’zaro  

munosabatlarning  bevosita  elektron  shakllari  joriy etilgani  tufayli  tadbirkorlik  

sub’yekti  internet  tarmog’i  orqali  yagona  interaktiv  davlat  xizmatlari  portalida 

ro’yxatga olinmoqda  va bu tadbirkorlarga yaratilayotgan qulayliklarning bir turi bo`lib 

hizmat qilmoqda. Hozirgi vaqtda tadbirkorlik sub`ektkari 260 turdagi interaktiv 

xizmatlardan  foydalanish  imkoniyatiga  ega. Bugungi  kunda  soliq  va  statistika 

hisobotlari  100  foiz elektron shaklda internet tarmog’i  orqali  taqdim  etilmoqda.  

Tadbirkorlik  sub’yektlarini  tashkil  qilishni  soddalashtirish va ularning faoliyat  

yuritishini engillashtirish bilan bog’liq 40 dan ortiq me’yoriy-huquqiy hujjatga  

o’zgartish  va  qo’shimchalar  kiritildi  va bu jarayonlar davom etmoqda. Agar 

tadbirkorlik sub’yekti soliq va bojxona qonunchiligini buzgan bo’lsa, uning mulki  

faqat  sud qaroriga binoan musodara qilinishi mumkinligini belgilaydigan qonun 

normasi joriy etildi, da’vo arizasini ko’rib chiqish muddatlari ham sezilarli ravishda 

qisqartirildi. 

  Mamlakatimizda kichik biznes va xususiy tadbirkorlikni  davlat  tomonidan  

qo‘llab-quvvatlanishning  samarali  mexanizmini joriy etish orqali quyidagi natijalarga 

erishiladi:  

- aholining ahamiyatli qismini ish bilan bandligi ta’minlanadi;  

- kichik biznes va xususiy tadbirkorlikning mamlakat eksport xajmidagi ulushini 

ortishiga xizmat qiladi;  

- kichik biznes va xususiy tadbirkorlikni faoliyatida yangi texnika va texnologiyalarni 

joriy etiladi;  

- pirovardida aholining turmush darajasini yanada oshirishga erishiladi. 

Umuman  olganda,  mamlakatimizda  kichik  biznesga  investitsiyalarni  keng 

jalb etish  va  ularning  jozibadorligini  oshirish, hamkorlikdagi  istiqbolli  loyihalarni 

amalga  oshirish, yangi  zamonaviy  texnika  va  texnologiyalarni  joriy  etish  asosida 

mamlakatimizda  ishlab  chiqarilayotgan  mahsulotlar  sifatini  jahon  bozorlari  talabi 

darajasiga  ko’tarishga  imkoniyat  yaratmoqda.  

Xulosa  qilib  aytganda, mamlakatimizdagi  qonun  chiqaruvchi  va  ijro etuvchi  

hukumat  hamda  mahalliy boshqarish organlarining birgalikdagi sa’y-harakati 

yordamida kichik biznesni rivojlantirish sharoitini yaxshilashda sezilarli natijalarga 

erishish mumkin, bu esa o’z navbatida O’zbekistonda kichik biznes sub’yektlarini 

rivojlantirish va iqtisodiyotni isloh qilishda ijobiy o’zgarishlarga olib keladi. Shu bilan 

bir qatorda mamlakatimizda ichki investitsiyalardan foydalanish samaradorligini  

oshiradi, bu  esa  YaIM  hajmi o’sishiga ijobiy ta’sir ko’rsatadi. 

